
Рајс: Добар ден. Набрзо ќе може да поставувате прашања.  

 

Дозволете ми само да ја повторам изјавата на претседателот од ова утро за нашата силна 

поддршка за демократски избраната влада во Грузиј, на нејзиниот територијален 

интегритет и нејзиниот суверенитет, и дека Русија мора сега да стави крај на воените 

операции. Има загрижувачки извештаи од областа околу Грузија дека Русија не, всушност, 

во согласност со ветувањето пред Франција да го превземе претседателството – пред 

претседателот Саркози, дека Русија не ги сопрела воените операции. Тие операции мора 

да сопрат и мора да сопрат веднаш. 

 

Знаете дека претседателот го назначи секретарот Гејтс да предводи хуманитарна мисија 

која би била постојана и силна, предводена од американските воени сили. Очекуваме 

Русија да ја почитува хуманитарната природа на мисијата и дека за хуманитарни причини 

би се отвориле пристаништа, морски патишта, воздушни рути – уште едно ветување што 

Русија го даде на Франција.  

 

А исто така знаете и дека вечер ќе заминам најпрво да разговарам со францускиот 

претседател и други претставници на француската влада во Франција. А потоа ќе летам до 

Тблиси да ја истакнам силната поддршка на Соединетите Држави за грузискиот народ и за 

нивната демоктратски избрана влада. Сега може да поставувате прашања. 

 

Да, Ен. 

 

Прашање: Засега, Русите или веќе го прекршиле прекинот на оган или така изгледа, како 

што и Вие и претседателот кажавте. Ако е тоа случајот, зошто денешниот одговор е 

хуманитарна помош и понатамошна дипломатска активност? Зарем не е време – зарем не 

дојде време да кажете или направите нешто што носи поголема закана? 

 

И како второ, во име на Кореспондентската асоцијација на Стејт департментот, силно ве 

поттикнуваме да земете дполнување од репортери со вас на овој значаен пат. Ви 

благодарам. 

 

Рајс: Ви благодарам, Ен. Патните аранжмани ќе ги оставам на мојот шеф на кабинет, кој 

седи тука. Можете да го нападнете него по брифингот. (Се смее.) Го правиме најдоброто 



што можеме. Има логични потешкотии поради брзината со која одлучивме ова да го 

правиме, и затоа ќе го направиме најдоброто што можеме. 

 

Што се однесува до првото прашање, доколку Русија навистина го прекршува прекинот на 

оган – и морам да кажам дека извештаите за почитувањето на прекинот на оган од страна 

на Русија не ветуваат, особено по даденото ветување – а тоа само ќе ја продлабочи 

изолацијата кон која се движи Русија. Ќе помогне само да се продлабочи многу силното 

чувство, кое расте, дека Русија не се однесува како меѓународен партнер за кој сама кажа 

дека сака да биде. И многу ми е јасно дека последиците од тоа, кои се веќе значителни, 

бидејќи -- начинот на кој Русија брутално ги турна воените операции преку сите граници 

кои можеа да ја поврзат со Јужна Осетиа ја става под знак прашалник соодветниоста на 

Русија за сите видови на активности во кои кажа дека сака да учествува. 

 

И така ќе ја ставиме оваа работа на соодветен курс. Сега, клучно е да се потсети Русија 

дека има обврска да ги сопре воените активности, да се потсети дека не треба понатаму да 

се вклучи во активности кои се закануваат на територијалниот интегритет и суверенитет 

на Грузија, дека некои службени лица од Русија треба да престанат да го користат јазикот 

што го користат со демократски избраната влада на Грузија, и дека е време да се престане 

со ова за Русија да излезе од дупката во која сама влезе. 

 

Да. 

 

Прашање: Г-ѓо државен секретар, зошто не одите во Москва? Што би постигнале – 

доколку сте во регионот, зошто да не отидете и се обидете да ја пренесете пораката на 

САД до руските лидери? 

 

Рајс: Па, одам во Франција бидејќи силно го поддржуваме претседателството, улогата на 

Франција во медијаторските напори. Мислам дека е најдобро овие напори за 

медијаторство сега да бидат во рацете на Франција. Ќе се обидеме да ги поддржиме.  

 

Утрово телефонски разговарав со Сергеј Лавров, мојот колега од Русија. Имаме и 

отворена комуникација со владата во Русија и ги пренесуваме, на многу разни нивоа и 

преку многу други разни канали, нашите грижи и инсистирањето Русија да ја исполни 

обврската што ја даде пред 24 часа. 

 

Да. 

 

Прашање: Но, како да бидете чесен брокер во конфликтот кога Русите ве гледаат како 

премногу блиски до Грузијците? Мислам дека Лавров рече денес дека, знаете, за 

Соединетите Држави, ова е -- Грузија е нивниот специјален проект. 



 

Рајс: Грузија е демократска влада на Кавказот која си ги одбра лидерите. Да се нарече во 

било кој случај проект, на било кого, можеби прикрива повеќе за начинот на кој Русија 

мисли за своите соседи отколку за тоа што мисли за политиката на САД. 

 

Да. 

 

Прашање: Претседателот Саакашвили денес рече дека Америка го губи целиот регион. 

Потоа кажа дека САД направи голема грешка што издаде премногу мека изјава од 

Вашингтон толку рано што всупшност и даде на Русија зелено светло да продолжи. 

 

И како второ, доколку можам, сенаторите Обама и МекКејн имаат разговори со лидери од 

Грузија и Русија. Дали тоа помага или штети? 

 

Рајс: И јас исто така разговарам со сенаторите Обама и МекКејн. И знам дека тие, во овие 

моменти на тешка дипломатија – дека прават се што можат да ги поддржат напорите на 

администрацијата. 

 

 Како второ, што се однесува до претседателот Саакашвили, штотуку раговарав 

телефонски со него. Ја поздрави изјавата на претседателот. Мислам дека доколку 

погледнете неколку дена назад, ќе видите дека Соединетите Држави многу рано повикаа 

на прекин на огнот, повикаа силите да се вратат назад на линиите од 6 август. Веќе бевме 

во Безбедносниот совет при крај на минатата недела, отприлика само 24 часа по почетокот 

на големите воени операции, и дадовме многу силна изјава. Ако видите што Зал Кализад -- 

а дури и изјавите претходно дадени, мислам дека нема да се сомневате дека Соединетите 

Држави од самиот почеток сметаа дека ситуацијата во Јужна Осетиа треба да се реши и да 

се реши мирно, на што работевме со месеци и месеци, а дека Русија сериозно надмина, 

Русија се вклучи во активности кои не можат во никој случај да се поврзат со кризата во 

Јужна Осетиа. Бомбардирање на невини цели – бомбардирање на цели надвор од зоната на 

конфликт, а некои од нив се користат од цивили, активностите во Гори, активностите во 

Поти, уништувањето на грузиската инфраструктура – ова се потези кои тешко се 

поврзуваат со Јужна Осетиа. Затоа мислам дека ќе видите дека Соединетите Држави тоа 

сакаа да го кажат. Ние сме исто така во многу, многу близок контакт со нашите европски 

сојузници со кои се обидувавме да го организираме медијаторството минатата недела.  

 

Ако можам -  што се однесува до прашањето за чесен брокер кое го поставивте, се 

извинувам што не го одговорив. Видете, чесната работа што може тука да се направи е да 

се нарече како што вие гледате на тоа. А, тоа што ние го гледаме е дека овој долготраен и 

до некаде несигурен конфликт, всушност, превре. Можевме да се справиме со тоа. Но 

сега, Русија ги премина сите граници на конфликтот во Јужна Осетиа. И на тоа реагираше 



претседателот денес. Затоа луѓето се сомневаат во природата на моменталните односи со 

Русија. Затоа луѓето говорат за последици од врската што Русија сакаше да ја има со 

меѓународната заедница. 

 

Да, Силви. 

 

Прашање: Сергеј Лавров исто така кажа дека САД мораат да се одлучат помеѓу поддршка 

на грузиската влада и партнерство со Русија за меѓународни прашања, што значи дека 

можеби не треба повеќе да сметате на поддршката од Русија за Иран, на пример. (Дел од 

прашањето не се слуша.) 

 

Рајс: Па, не сакам да ставам зборови во устата на Сергеј Лавров, но дозволете ми да го 

кажам следново: Ме вчудоневидува што некој би помислил дека Русија е вкучена во 

напорот да се спречи Иран да има нуклеарни – технологии кои можат да доведат до 

нуклеарно оружје, како услуга на САД. Ако навистина Русија е заинтересирана Блискиот 

Исток да биде безбеден, ако е заинтересирана на Блискиот Исток да има активности што 

заедно ги промовиравме, тогаш е јасно дека нема да постои Близок Исток во кој постои 

Иран со нуклеарно оружје. И мислам дека затоа Русија е инволвирана во напори да се 

сопре Иран да и наштети на резолуцијата што ја донесе Безбедносниот совет. 

 

Слично на тоа, во Северна Кореа, не мислам на Иран – не мислам дека Русите сакаат 

нестабилен корјски полузалив. Значи да разјасниме чии интереси се бранат со 

партнерството што го имаат САД и Русија за Иран и Северна Кореа. Повторно, тоа не е 

услуга за САД. 

 

А што се однесува до изборот, САД многу јасно кажаа дека стојат зад демократски 

избраната влада на Грузија. Ова е мал сосед на Русија. Тоа е земја што направи значителен 

напредок во својата економија. Се уште се обидува да ги зачува демократските 

институции, а работевме со Грузија за таа цел. Но, доколку има некои недоумици за 

нашата поддршка за Грузија, треба само да го погледнете фактот дека е земја на 

милениумскиот предизвик, што е една од најзначајните определувања што можеа САД да 

ги направат, бидејќи веруваме во иднината на земјата. 

 

Да. 

 

Прашање: Г-ѓо државен секретар, имам две прашања. Прво, грузискиот претседател кажа 

попладнево дека силите на САД ќе ги контролираат аеродромите и пристаништата во 

Грузија. Второ, имате ли некакви реакции на воспоставувањето дипломатски врски 

помеѓу Сирија и Либан? 

 



Рајс: Па, за второто прашање -- веќе долго стоиме зад нормализирањето на односите 

помеѓу Сирија и Либан на основа на еднаквост и почитување на либанскиот суверенитет. 

Еден од чекорите кои долго беше потребен е воспоставувањето на соодветна амбасада на 

Сирија во Либан, како и на Либан во Сирија. Сега кога Сиријците ќе ја демаркираат 

границата меѓу Либан и Сирија и ќе го почитуваат суверенитетот на Сирија и на други 

начини, тогаш првиот чекор се покажа како добар. 

 

Што се однесува до првото прашање, мислам дека претседателот беше многу јасен околу 

природата на оваа мисија. Тоа е хуманитарна мисија. Очекуваме воздушните рути, 

патните и морските рути да бидат отворени за хуманитарни активности. Но, мислам дека 

Пентагон веќе одговори дека САД немаат намера да превземат контрола врз објекти, 

пристанишни згради, итн. 

 

Ќе се вратам повторно на тоа прашање. Да. 

 

Прашање: Русите велат дека со помошта да се вратат грузиските сили од Ирак, веќе сте 

инволвирани во конфликтот. Кој е вашиот одговор на тоа? 

 

Рајс: Се договоривме со Грузија уште кога се распоредуваа грузиските сили во Ирак, дека 

доколку грузиската влада побара тие да се вратат за нешто што е приоритет на Грузија, 

дека тоа и ќе го направиме, ќе им помогнеме. И така се држевме до нашиот договор. 

 

Поентата што ја пренесов на мојот колега од Русија, а тоа е истата поента која и други ја 

пренесоа, а тоа е дека доколку има прекин на огнот, како што треба да биде и како што 

Русија рече дека ги сопрела воените операции, тогаш враќањето на овие трупи не би 

требало никого да го засега. Ние едноставно го исполнивме договореното. 

 

Да. 

 

Прашање: Г-ѓо државен секретар, ви благодарам. Денес е ден на жалост во Русија поради 

загубите при регионалната агресија во Јужна Осетиа од страна на Грузијците. Добро го 

знаете тоа. Можете да ги признаете загубите? 

 

Исто така, известено е дека пред војната, САД им сугерираше на Грузијците да не – да не 

одговараат на провокации, да не прават ништо избрзано. А, сите знаеме што Грузијците на 

крајот направија, па како се случи тоа? Дали вие – патем кажано, дали делегиравте 

одговорности, како што беше известено, на членови од персоналот? Или, пред војната, 

дали Грузијците ве слушаа и си направија по свое – не ги послушаа вашите сугестии, или 

вистинските сугестии беа различни од тоа што јавно го кажавте? 

 



Рајс: Како прво,  многу жалам за сите загуби на невини животи во било кој дел од зоната 

на конфликтот, во Грузија или во било која друга област околу конфликтот. Тоа е една 

причина зошто е значајно борбите да престанат.  

 

Грузијците, пред извесно време, се согласија на прекин на огнот и на повлекување на 

нивните сили на линиите од 6 август. Русија мора истото да го стори, и мора да го 

почитува договорот што го направи со францускиот претседател.  

 

Што се однесува на дипломатијата на САД во врска со конфликтот, мора да разберете 

дека ова е несигурен регион веќе извесно време. Несигурен е повеќе од една деценија. Се 

обидовме да предложиме и истуркаме одреден број на мировни планови. Имаше грузиски 

мировен план за Јужна Осетиа што САД сакаа да го го поттурнат. Јас лично бев таму, во 

Грузија, за да се обидам да склопам елементи од мировен план со германскиот министер 

за надворешни работи Франк-Валтер Штајнмајер, за да се разреши конфликтот. Мислам 

дека бидејќи сите свативме дека регионот е несигурен, имаше многу ―напред-назад‖ во 

регионот, и дека беше опасна ситуација. 

 

Сега, како што реков, ова е нешто што, доколку се работеше за Јужна Осетиа, можеше да 

се реши со неколку ограничувања. Руските миротворци беа во областа; тоа е вистина. И 

Русија првично рече дека треба да дејствува за да ги заштити силите и својот народ. Но, 

тоа што Русија го направи е над се што било кој можеше да рече за заштита на тие сили и 

тој народ. Навистина, со пролонгирање на конфликтот, невините во областа се во голема 

опасност. И затоа, повторно, што би било многу корисно и е апсолутно неопходно во 

моментов, и навистина САД инсистираат Русија да ги исполни ветувањата од пред 24 часа 

и да стави крај на воените операции. 

Прашање: Мадам секретар, многу луѓе во Вашингтон би рекле дека дека она што го 

направивте после 11 септември беше многу непропорционално со заканата и реалната 

загуба што ја предизвикавте.  Русите се обидуваат да ја гарантираат безбедноста на 

нивните сили, и на граѓаните и на нивните мировници.  Тие се движат, формираат тампон 

зона.  Што има тука лошо?  

Рајс: Нема овде сега да седам и да ја судам секоја воена операција на Русите. Ќе речам 

дека кога ќе почнете да бомбардирате пристаништа и се заканувате со бомбардирање на 

аеродроми и бомбардирање град како Гори и да носите војска и да правите маневри на 

западната линијата со Грузија и да ги стеснувате главните патишта меѓу Грузија, меѓу 

Тбилиси и Гори, тоа и те како ги надминува потребите за заштита на руските мировници. 

И затоа Русија почнува да се соочува со меѓународна осуда за она што го прави. 

Ова не е 1968 и инвазијата на Чехословачка, каде Русија може да им се заканува на 

соседите, да окупира главен град, да сруши влада, и да се извлече. Работите се променија.  

Она што мислам дека Русија го гледа, доколку ова има врска со Јужна Осетија и дури 

Абхазија, да прифатиме дека време е силите да се повлечат.  Прво да се запрат борбите, да 



се вратат силите од времето на 6 август, а потоа да се воспостави меѓународна медијација 

за да се решат овие конфликти во рамките на територијалниот интегритет и суверенитет 

на Грузија.  Сосема се согласувам дека луѓето во Јужна Осетија и Абхазија имаа грижи, 

дури големи тешкотии што можат да се постават за време на меѓународната медијација.  

Оединетите Држави многу силно се залагаат за соодветен третман на малцинствата. 

Да Хелен? 

Прашање:  Тукушто рековте дека ова не е 1968, при што Русија може да го направи ова и 

да се извлече, и зборувавте за последиците, но допрва треба да ги видима. Кога, во кој 

момент, колку далеку, уште колку Русија може да оди пред да видиме дека САД ќе сторат 

нешто конкретно?  

Рајс:  Па, дозволете ми на момент да го проширам коментарот, Хелен.  Гледајте, денешна 

Русија, а ова сум го кажала многу, многу пати, не е Советскиот Сојуз, а тоа значи многу 

нешта.  Но, едно од нештата што ова значи е дека Русија бара интегрирање, како што 

претседателот веќе има кажано, во дипломатски, политички, економски, безбедносни 

институции на меѓународниот систем.  Русија тоа го бара, бидејќи тоа е во нејзин интерес, 

ако сака да се модернизира и да стане потполно функционална држава.   

И така, треба да кажам, и мислам дека -- ако ја прочитате изјавата на претседателот – 

сосема е јасно дека ова е загрозено.  Нема да продолжам понатаму во овој момент.  

Мислам дека треба да се сконцентрираме на тоа – да се запрат воените операции на 

Русија.  Треба да се сконцентрираме на тоа да ги вратиме силите на линијата од 6 август.  

Ќе се сконцентрираме на испраќање на силна поддршка за медијацијата на Франција и за 

напорите на демократски избраната влада на Грузија за справување со хуманитарните 

проблеми  на Грузијците и да почнат да гледаат што им треба за реконструкција.  Но, 

мислам дека нема сомнеж дека Русија веќе со своите акции делумно ја доведе во прашање 

желбата да биде интегрирана во овие институции.  Се надевам дека нема да продолжат тоа 

да го доведуваат во прашање.  И како што реков, тие ќе престанат со ова и ќе престанат да 

ја копаат оваа дупка. 

Да. 

Прашање: Мадам секретар, повторно, велите дека ова не е 1968, но вие веќе неколку 

месеци ги забележувате активностите на Русија насочени кон Грузија. Бидејќи овие 

напади, според официјални лица се однапред смислени, однапред испланирани, а и 

брзината со која руските сили влегоа во Грузија, покажува дека не било исклучиво само во 

врска со Јужна Осетија, но дека тука има нешто поголемо.       

Како САД ги пропушти сигналите дека ова беше некаква голема инвазија на Грузија? 

Дали сте загрижени дека можеби Русите мислат дека ове е 1968 и тие се обидуваат да 

освојат други – можеби ќе освојат други земји, како Украина и други области каде тие 

имаат таканаречени граѓани за кои се загрижени – 



Рајс: Искрено верувам дека Русите разбираат дека ако претераат овде тоа ќе има сериозни 

последици за позицијата на Русија во меѓународниот систем, а мислам дека веќе има 

последици за тоа како и за идните надежи дека Русија можеби ќе треба целосно да се 

интегрира во меѓународниот систем. 

Што се однесува до – и ме доведе до овде –веќе извесно време сме загрижени – мислам ќе 

се сетиш, Елис, дека зборувавме за претседателскиот декрет на претседателот Путин од 16 

април.  Зборувавме за трупите што со воз беа распоредени.  Зборувавме за таканареченото 

засилување на мировниците.  И постојано разговараме со Русите за сите овие елементи. 

Сега, ова е несигурен регион а критичниот момент што се случи овде можеше да се држи 

под контрола, но со одлука на Русија да се притисне над лимитот во Јужна Осетија и да се 

искористат овие непропорционални тактики и непропорционални сили.     

Не мислам дека некој пропушти да види дека Русите вршеа притисок – или се  обидуваа 

да вршат притисок врз Јужна Осетија и Абхазија.  Имав повеќе дискусии со мојот руски 

колега токму за тоа.  Но, повторно, очигледно е дека Русија може на овој начин да ја 

употреби својата огромна регионална воена моќ  против еден мал сосед.  Дека Русија 

може да го направи тоа без последици за себе или дека Русија може толку да притисне и 

да се обиде да ја уништи Грузијската држава, тоа не е така.  Русија не може да успее во 

тоа.  

Прашање: Но што аке не им е грижа за последиците? Мислам сад и Русија имаат 

очигледни— 

Рајс: Ќе видиме. 

Прашање: Мадам секретар, Очигледно Русија, и попкрај предупредувањата од САД да не 

оди волку далеку, избра да го ескалира конфликтот, и покрај заканите од последици од 

страна на САД и Европејците.  Што ако не им е грижа за последиците? 

Рајс: Го слушнав рускиот претседател кога кажа дека тој – неговите воени операции се 

готови.  Велам дека време е рускиот претседател да биде доследен на зборот. 

Прашање: Може прашање? 

Рајс: Да 

Прашање: Во врска со Балканот, мадам секретар, имате ли нешто да кажете за прашањето 

за името помеѓу Атина и Скопје?  И за иредентистичкото прашање што пред некој ден го 

покрена премиерот на Скопје, Никола Груевски, до грчкиот премиер, Константин 

Караманлис, и тоа во клучен момент кога Скопје би сакало да стане член на НАТО? 

Рајс: Ајде да -- ќе треба да го поставам поинаку прашањето за Македонија.  Во ред.  

Гледајте, ние --, вие го знаете нашиот став, а тој е дека Македонија треба да биде примена 

во НАТО.  Тоа беше ставот во Букурешт.  Надежта е дека спорот околу името сега ќе 



може да се реши мошне брзо.  Разговарав со моите грчки колеги. Македонците беа тука.  

Ова е нешто што не треба да се испречи на патот на приемот на Македонија во НАТО, и 

ние работиме на тоа.  И би забележала, за да направам врска помеѓу двете дискусии, дека 

една од причините за Акционен план за членство во НАТО, и конечно, за самото членство 

во НАТО, е што тоа им помага на државите да ги надминат долготрајните тешкотии, 

разлики и судири, под чадорот на организацијата за колективна безбедност, на 

одбранбената организација на демократии.  И порано ова сум го кажала.  Кога се распадна 

советската империја, некој да кажеше дека ќе биде можно на мирен начин да се решат 

разликите помеѓу Унгарија и Романија, на пример, или помеѓу Бугарија и Турција, никој 

немаше да верува.  Но, тоа денес фактички се случува под закрилата на НАТО.  Ако 

погледнете сега во Централна и Источна Европа, една работа што исто така е многу 

различна од ситуацијата од пред само неколку децении, е таа што земјите што се 

ослободија по распадот на Советскиот Сојуз и на Варшавскиот пакт,  земјите како 

Чешката Република, Унгарија, Полска, Балтичките земји, како и аспирантите за членство, 

Албанија, Хрватска, Македонија и други, сега се -- веќе ја извршиле или сега ја вршат 

транзиција кон трансатлантските институции.  Тоа им овозможува не само да ги разрешат 

разликите, туку и да имаат причина и мотив за внатрешни реформи и натамошна 

демократизација, за соодветни релации помеѓу цивилните и воените лидери, и така 

натаму. Од тие причини, акциониот план за членство во НАТО е толку значаен.  И затоа 

Соединетите Држави продолжуваат да го поддржуваат акциониот план за членство на 

Грузија и Украина.  

Последно прашање Чарли. 

Прашање: Неколку пати рековте дека Русија можела да го направи она што рекла дека 

сака ад го направи и да прекине, но тие претерале.  Помеѓу другото, вие сте аналитичар за 

Русите а претходно и за Советите, како го толкувате ова? Бидејќи тие и понатаму 

продолжуваат, што мислите за што станува збор?  И колку ќе им треба да го постигнат она 

што сакаат да го постигнат? 

Рајс: Па, тие му кажаа на францускиот претседател дека нивните воени операции се 

готови.  И претпоставувам дека  рекоа дека знаат што нивните воени сили прават, и 

очекувам да си стојат на ветувањето.  

Сега, нема да шпекулирам за мотивите на Русија. Но ќе го кажам следното.  Во контекст 

на тоа дека има намера да се испрати некаква порака надвор од замрзнатите конфликти на 

Јужна Осетија и Абхазијач пораката не е дека Русија може да ги употреби своите воени 

сили на брутален начин против една мала соседна земја.  Поракат а е дека Русија можеби 

не прифатила дека е време да се надмине Студената Војна и дека е време да се оди во една 

нова ера во која односите помеѓу државите се засновани на еднаквост и суверенитет и на 

економска интеграција.      

Сега, Русија вели дека тоа е иднината што ја посакува, тоа е иднината што ја посакува со 

ЕУ, ја посакува со Соединетите Држави и со повеќе меѓународни организации.  Така, 

пораката, што за жал е пратена е дека е важно повторно да се размисли дали Русија ќе 



биде навистина посветена на такво однесување што ќе го направи нејзиното инволвирање 

во овие институции соодветно.    

Ви благодарам 

 


